
I fahr so in e Kurve - „Achtung Igel“ - i schrei entsetzt 
Stieg sofort us und froog - „Hey Igel bisch verletzt?“ 

Nai sait dä verschreggt - zum Gligg fahrsch du wie ne Sau 
I glaub i hätts nümmi gschafft, wenn’d würdsch faare wie ne Frau 

I ha e glaine Sprochfääler - i glaub das hän dir gmergt 
Wenn i in de Ferie bi - han i das Broblem versteerggt 

I glaub das liggt am Ässe - won’i nid gweent bi - waisch 
D’Frau sait drum immer - dass sig vom Bü-Bündnerflaisch 

S’Gweer das gheert ins Zyyghuus zrugg 
- Nai mir deerfes dehaim bhalte 

Maint e urbane, junge Typ - aifach so zum’ene Alte 
Drum seit dr Ueli Muurer - fertig jetz - hol’s dr Geier 
E richtige Maa - het syy Gweer -  obe an syyne Eier 

Ummedööple, umespiele und sanft an de Gnöpfli drugge 
Dr Keerper isch perfeggt - dr Vibrator lost mi zugge 

Vo dr Frau ha mi trennt - jo i sött mi schäme 
Sit fünf Mööned läb ich - mit mim neue iPhone zämme 

Die kriminelle Usländer - die selle s’Land verloo 
Diebe, Räuber und die Korrupte - mien jetz sofort go 

Wenn’s glyyche Rächt für alli gilt - Ei das wird no witzig 
Het d’FIFA in Usschaffigshaft - ihri näggschti Sitzig 

Ziri brucht e neue Name - und zwar ein mit Rasse 
Sommerau - hän mir uns dänggt - würd prima zur Stadt basse 

E Namenswäggsel isch ächt böimig - und no richtig schlau 
Denn Ziri isch im Winter scheisse - und im Sommer au 

I bin e Italiano - seh us wie Schingge - vo Serrano 
I bin e Presidente - ha IQ - öbbe niente 

I bine Cavalliere - magge alles für Karriere 
Düend mir Fraue schigge - und ich due alli ……aluege 

I due sicher amigs stuune - aber i will doch kei alti Pflume. 
In mini Alter muesch usnütze - weisch nie wie lang duet sprütze 

Gwüssi sage - bin i Didatori - aber stimme nit gopferdori 
I due Italia längge - müend mir vertraue schängge 

Oje jetzt fallt mir i - i muess no nach Germani 
Bin i un bocco Ferkel - triff mi dört mit Signora Merkel 

Guet find i Signor Kachelmaa - dä isch wie ich au arm dra 
Weisch es isch nid ohni - mit Hochdruckgebiet in Pantaloni 

Weisch i ha Gäld - jo ganz vyyyl - drum mach i mit dir e Deal 
Ich zahle alles was du wotsch, und du vergissisch deheim di Dotsch 

Im Internet kasch go google - findsch sicher Foti vo minere Nuddle 
Jetzt duesch emol die Maa vergässe - hesch sicher mini Adrässe 

Jetz gang i wieder go regiere - bevor mi do ein duet kaschtriere 
Aber bevor i emol muess stärbe - due i dHoor nomol färbe 

Mir hoffe ihr händ jetzt fescht über dr Silvio glacht 
Drum göhn mir zwei jetzt au und winsche scheeni Fasnacht 

Wottsch au by uns bänggle ? 
Schigg doch aifach e Brief in unser Boschtfach 

VSG Postfach 4365   4002 Basel 
Oder goosch uff, www.vsg-basel.ch 

